
1. Proqramın Pasportu

	Proqramın adı:

İşlənib hazırlanması üçün əsas:

İşləyib hazırlayan:

Məqsədi:

Vəzifələri:

Həyata keçirilmə müddəti:

Zəruri mənbələr:

Gözlənilən nəticələr:
	Azərbaycan Respublikasında “Elektron hökumət”in yaradılması üzrə Fəaliyyət Proqramı.

“Azərbaycan Respublikasında rabitə və informasiya texnologiyalarının inkişafı üzrə 2005-2008-ci illər üçün Dövlət Proqramı” (Elektron Azərbaycan)”.

Azərbaycan Respublikasının Rabitə və İnformasiya Texnologiyaları Nazirliyi.

İnformasiya-kommunikasiya texnologiyalarını geniş tətbiq etməklə vətəndaşların və təşkilatların dövlət xidmətlərinə sürətli və keyfiyyətli çıxışının təmin edilməsi, dövlət orqanlarının fəaliyyəti​nin səmərəliliyinin artırılması.

- dövlət idarələrinə, vətəndaşlara və təşkilatlara informasiya cəmiyyəti şəraitində fəaliyyət göstərməyə imkan verən normativ hüquqi və metodoloji bazanın yaradılması;

- dövlət orqanlarının elektron xidmətlərinin yaradılması və inkişaf etdirilməsi;

- “Elektron hökumət”in xidmətlərinə rahat çıxışın təmin olunması, rəqəmsal fərqin azaldılması;

- E-hökumət infrastrukturunun baza komponent​lərinin yaradılması və dövlət orqanlarının informa​siya infrastrukturunun təkmilləşdirilməsi;

-“Elektron hökumət”in informasiya infrastrukturu​nun təhlükəsizliyinin təmin olunması.

 2006-2008-ci illər

- 2005-2008-ci illərdə Dövlət Proqramının həyata keçirilməsinə respublika büdcəsindən ayrılan vəsaitdən; 
- xüsusi investisiyalar, beynəlxalq və yerli maliyyə təşkilatlarının qrantları.

Proqramın həyata keçirilməsi nəticəsində:

- dövlət orqanlarının inzibati prosedurlarının optimallaşdırılması üçün şərait yaradılacaq və dövlət orqanlarının informasiya sistemləri və resurslarının inteqrasiyası həyata keçiriləcək;

- dövlət orqanlarının təhlükəsiz vahid şəbəkə infrastruturu təşkil olunacaq.

- dövlət orqanları tərəfindən təqdim olunan xidmətlərin əksər hissəsi  elektron formada həyata keçiriləcək;

 dövlət orqanlarının vahid elektron sənəd mübadiləsi sistemi tətbiq olunacaq;

 “Elektron hökumət”in  E-hökumət portalı, milli identifikasiya sistemi, dövlət orqanlarının vahid şəbəkə infrastrukturu, məlumat bazalarının vahid baza komponentləri (standartları) yaradılacaq;

 - dövlət orqanlarının elektron xidmətlərinə kütləvi çıxışın təmin olunması məqsədilə geniş infrastuktura malik ictimai İnternet məntəqələri yaradılacaq;

- geniş spektirli  interaktiv xidmətlər təqdim olunacaq, həmçinin tranzaksiya xidmətlərinin həyata keçirilməsi üçün uygun şərait yaradılacaq, dövlət orqanlarının elektron xidmətlərindən istifadə edən vətəndaş və təşkilatların sayı dəfələrlə  artacaq;

- dövlət orqanlarının informasiya sistemləri və resurslarının təhlükəsizliyi  təmin olunacaq.



 2. Giriş

“Azərbaycan Respublikasında rabitə və informasiya texnologiyalarının inkişafı üzrə 2005-2008-ci illər üçün Dövlət Proqramı”na (Elektron Azərbaycan)” uyğun olaraq Azərbaycanda “Elektron hökumət”in tətbiqi dövlət orqanlarının vətəndaşlara və təşkilatlara təqdim etdiyi xidmətlərin keyfiyyətinin yaxşılaşdırılmasına və onların təqdim olunma müddətlərinin azaldılmasına, dövlət aparatının işinin effektiv və optimal olmasına xidmət etməyə yönəldilib. 

Dünya təcrübəsinin təhlilini nəzərə almaqla “Elektron hökumət”in yaradılması uzunmüddətli perspektivə malikdir və üç mərhələdən ibarət olmaqla həyata keçiriləcək. 

Birinci mərhələ – “Elektron hökumət” infrastrukturunun yaradılmasıdır. Bu mərhələ çərçivəsində “Elektron hökumət” portalı və şlüzü, bank sistemi ilə qarşılıqlı əlaqə üçün “ödəniş şlüzü”, milli eyniləşdirmə sistemi, dövlət orqanlarının vahid şəbəkə infrastruturu kimi baza komponentlərinin yaradılması, mərkəzi və yerli icra orqanlarının idarələrarası və standart informasiya  sistemlərinin yaradılması və inkişaf etdirilməsi, onların birgə fəaliyyətinin təmin olunması, həmçinin elektron xidmətlərə çıxışın təmin olunması nəzərdə tutulur. Bu mərhələdə, həmçinin  informasiya və interaktiv xidmətlərin göstərilməsi planlaşdırılır. 

İkinci mərhələdə  “Elektron hökumət”in vətəndaşların və dövlət orqanlarının fəaliyyətinin bütün sahələrini əhatə edən müxtəlif xidmətlərin inkişafı, həmçinin inzibati proseslərin tam miqyaslı yenidənqurulması nəzərdə tutulur. Bu mərhələdə həmçinin tranzaksiya xidmətləri də həyata keçiriləcək. 

Üçüncü mərhələ – dövlət orqanları və təşkilatlarının fəaliyyətinin yeni şəraitə transformasiyası, E-səhiyyə, E-təhsil, E-mədəniyyət, E-demokratiya və s. kimi layihələrin həyata keçirilməsi də daxil olmaqla informasiya cəmiyyətinə keçidin formalşdırılması və  inkişafını nəzərdə tutur. 

Bu Proqramın həyata keçirilməsinin birinci mərhələsinin başa çatmasının yekunlarına görə “Elektron hökumət”in yaradılması və imkanlarından səmərəli istifadə olunması üçün  aşağıdakı əsas tədbirlərin keçirilməsi nəzərdə tutulur:

1) “Elektron hökumət”in və onun istifadəçilərinin fəaliyyətini tənzimləyən normativ-hüquqi bazanın formalaşdırılaması və inkişaf etdirilməsi.

2)  Cəmiyyətdə informasiya əldə etmək imkanı  və İT-dan istifadə etmə vərdişlərinin səviyyəsi baxımından bərabərsizliyin aradan qaldırılması üçün müvafiq tədbirlərin həyata keçirilməsi, 
3) geniş əhali kütlələrinin “Elektron hökumət” xidmətlərinə çıxışın təmin olunması və əhalinin “Elektron hökumət”in imkanlarından istifadəyə cəlb olunması;

4) dövlət idarəetməsinin bütün səviyyələrində inzibati reqlamentlərin (proseduraların) standartlaşdırılması və rəsmiləşdirilməsi, həmçinin dövlət orqanlarının informasiyalaşdırılmasının vahid idarəetmə siyasətinin işlənib hazırlanması və həyata keçirilməsi. 

“Elektron hökumət”in infrastrukturunun yaradılması iki qarşılıqlı əlaqəli, amma funksional baxımdan müstəqil konturların həyata keçirilməsindən ibarət olacaq. 

Daxili kontur “hökumət-hökumət” (G2G) tipli qarşılıqlı münasibətləri əhatə edir və özündə idarələrarası inzibati proseduralara xidmət edən informasiya sistemlərini cəmləşdirir. 

Xarici kontur “hökumət-vətəndaşlar” (G2C) və “hökumət-biznes” (G2B) tipli qarşılıqlı münasibətləri əhatə edir və dövlətin vətəndaş və təşkilatlarla qarşılıqlı əlaqəsini təmin edir. 

Proqramda aşağıdakı anlayış və qısaltmalar istifadə olunur:

	E-xidmət

E-hökumət

dövlət xidməti

İKT

E-bankinq

informasiya 

bərabərsizliyi 
E-xidmət tədarükçüləri

E-xidmət istehlakçıları

E-xidmət reqlamenti
	· informasiya-kommunikasiya texnologiyalarından istifadə vasitəsilə həyata keçirilən xidmət

· dövlət orqanlarının informasiya-kommunikasiya texnologiyalarının geniş tətbiqi yolu ilə vətəndaş və təşkilatlara xidmətlərin göstərilməsinə maksimum yönəldilmiş fəaliyyət mexanizmi;

· dövlət orqanları tərəfindən vətəndaşlara və təşkilatlara göstərilən və Azərbaycan Respublikasının mövcud qanunvericiliyinə müvafiq olaraq inzibati proseduraların icrasına yönəldilmiş xidmət;

· informasiya-kommunikasiya texnologiyaları;

· İnternet vasitəsilə ilə bank hesablarının idarə olunması;

· təhsilin və informasiyaya çıxışın səviyyəsinə görə  əhalinin müxtəlif sosial qruplarının İKT-dən istifadəsində fərqlilik;
· İKT-dən istifadə etməklə xidmətlər göstərən dövlət orqanları, təşkilatları və digər təsərrüfat subyektləri;

· vətəndaşlar, dövlət orqanları, təşkilatları və digər təsərrüfat subyektləri;

· son nəticəsinin E-xidmət tədarükçülərinin funksional məqsədlərinə nail olmalarından ibarət olduğu inzibati və digər proseslərin həyata keçirilməsinə yönəldilmiş ardıcıl hərəkətlər məcmusu.



3. Dövlət orqanlarının informasiyalaşdırılmasının müasir vəziyyətinin təhlili

İnfоrmasiya-kоmmunikasiya tехnоlоgiyalarının inkişaf etdirilməsi  Azərbaycan Rеspublikasının dövlət siyasətinin əsas prioritet istiqamətlərindən biridir. 2003-cü ildə təsdiq edilmiş "Azərbaycan Rеspublikasının inkişafı naminə infоrmasiya-kоmmunikasiya tехnоlоgiyaları üzrə Milli Strategiya (2003-2012-ci illər)" yaxın 10 il ərzində görüləcək işlərin ümumi xəttini müəyyən​ləşdirmişdir. Azərbaycan Respublikası Cənubi Qafqazda bu sahə üzrə Milli Strategiya qəbul etmiş yeganə ölkədir. Bu siyasətin davamı olaraq İKT sahəsində dövlət proqramının hazırlanmasını vacib məsələ kimi irəli sürmüş və "Azərbaycan Respublikasında rabitə və informasiya texnologiyalarının inkişafı üzrə (2005– 2008-ci illər) Dövlət Proqramı"  hаzırlаnmış və təsdiq edilmişdir. 

2005-ci ilin  ilin iyul ayından etibarən BMT-nin İnkişaf Proqramı ilə birgə "Milli E-İdarəçilik şəbəkəsi təşəbbüsü" (Azdatacom) layihəsi həyata keçirilməyə başlanılmışdır. Bu layihənin tətbiqi nəticəsində dövlət strukturlarının İKT-dən istifadə imkanları daha da artacaqdır. 

Ölkədəki nаzirlik və hökumət оrqаnlаrının 30 fаizdən çохunun rəsmi Web- saytları (Intеrnеt-ehtiyatları) mövcuddur. 2000-ci ildən dövlət strukturlаrı gоv.аz dоmеnindən pulsuz istifadə edirlər. Hökumət оrqаnlаrınа məхsus Web-saytlarda əsаsən təşkilаtın missiyаsı, strukturu və vəzifələri bаrədə məlumаtlаr yеrləşdirilib. Bəzi saytlarda isə аrtıq bəzi xidmətlər və onlardan istifadə qaydaları, tariflər haqqnda məlumatlar,  müxtəlif sənədlərin nümunələri istifаdəçilərə təqdim оlunur. 

Dövlət Gömrük Komitəsinin rеаl vахt çərçivəsində və оn-line rеjimdə məlumаtlаrın ötürülməsi şəbəkəsi mərkəzlə bölgələrdə yеrləşən məntəqələr аrаsındа fəаliyyət göstərir ki, bu dа Аzərbаycаndа Е-idаrəçilik sаhəsində gеniş ərаzi şəbəkə sistеminin ilk prаktik nümunəsidir. 
Dövlət Sosial Müdafiə Fondu Dünyа Bаnkı ilə birlikdə üç istiqаmətdə – təqаüdlər, sоsiаl yаrdım və iş bаzаrındа IKT-nin gеniş istifаdəsini təmin еtmək üçün birgə iş аpаrırlаr. Аrtıq nəticə оlаrаq pаytахtdа və əksər bölgələrdə təqаüdlər kаrt sistеmi ilə ödənilir. 
Vergilər Nazirliyində də Gеniş Ərаzi Şəbəkə sistеmi yаrаdılır. Аrtıq nаzirliyin Wеb-saytında  vətəndаşlаr vеrdikləri suаllаrа оpеrаtiv cаvаb аlа bilirlər. 
Stаndаrtlаşmа, Mеtrоlоgiyа və Pаtеntlər üzrə Dövlət Аgеntliyi öz fəаliyyətini bеynəlхаlq səviyyədə qəbul оlunmuş IKT stаndаrtlаrınа müvаfiq qаydаdа qurmаğа bаşlаmışdır. 
Ödəmə sistеmi sаhəsində də еlеktrоnlаşmа həyаtа kеçirilir. Bеlə ki, аrtıq rеаl zаmаn rеjimində Bаnklаrаrаsı Milli Hеsаblаşmа Sisitеmi fəаliyyət göstərir.
Rabitə və İnformasiya Texnologiyaları Nazirliyi ölkənin İKT sektorunda görülən işlər üzrə elektron şəffaflıq prinsipini həyata keçirməyə, rabitə və informasiya texnologiyaları sahəsində yerli və xarici istifadəçiləri dünya standartları səviyyəsində sahəvi informasiya resurları ilə təmin etməyə imkan verən müvafiq İnformasiya Portalı hazırlamış, ingilis və rus dillərinə tərcümə olunaraq abunəçilərin və vətəndaş cəmiyyətinin istifadəsinə təqdim etmişdir

Tələbə qəbulunun şəffаf şəkildə kеçirilməsi məqsədilə 1992-ci ildən tеst sistеmi tətbiq еdilir və qiymətləndirmə prоsеsı kоmpütеr tехnоlоgiyаlаrının ən qаbаqcıl nаiliyyətlərindən istifаdə еdilərək аvtоmаtlаşdırılmışdır. 
2000-ci ildən isə cəmiyyətdə gеdən dеmоkrаtik prоsеslərin əsаs göstəricisi оlаn şеçki prоsеslərinin şəffаf tərzdə kеçirilməsi üçün «Sеçkilər» Аvtоmаtlаşdırılmış İnfоrmаsiyа Sistеmi  fəаliyyət göstərir. Bu sistеmin ən vаcib funksiyаlаrındаn biri bölgələrdəki sеçki dairələri ilə Mərkəzi Sеçki Kоmissiyаsı аrаsındа оpеrаtiv infоrmаsiyа mübаdiləsi üçün еtibаrlı əlаqənin təmin еdilməsidir.

Əhаlinin yеrləşməsi və tərkibi, miqrаsiyаnın dаirəsi və istiqаməti, еləcə də digər zəruri məlumаtlаr tоplаmаq, оnlаrı yeniləmək və qаnunlа müəyyən еdilmiş qаydаdа dövlət оrqаnlаrını və fiziki şəхsləri həmin məlumаtlаrlа təmin еtmək məqsədilə, 2004-cü ildən Аzərbаycаn Rеspublikаsının bütün vətəndаşlаrı, hаbеlə ölkədə dаimi yаşаyаn əcnəbilər və vətəndаşlığı оlmаyаn şəхslər bаrədə məlumаtlаrı əks еtdirən dövlət məlumаt bаnkı – Dövlət Rеqistri yаrаdılmаğа bаşlаnılmışdır.

Dövlət orqanları tərəfindən İnternetdə elektron nümayəndəliklərin yaradılması vasitəsilə xidmətlərin göstərilməsi XX dövlət orqanından XX-də həyata keçirilir. 

XX dövlət xidməti növünün təhlilinin nəticələrinə görə E-hökumətin bu Proqram çərçivəsində həyata keçiriləcək XX E-xidmətdən ibarət baza xidmətlərinin siyahısı tərtib olunub. 

 “Azərbaycan Respublikasında informasiya və kommunikasiya texnologiyalarının inkişafı naminə (2003-2012) Milli strategiya”nın həyata keçirilməsi istiqamətində və “İnformasiya əldə etmək haqqında” Azərbaycan Respublikası qanununu icrası ilə əlaqədar dövlət orqanlarının avtomatlaşdırılmış qarşılıqlı informasiya əlaqəsinin təmin olunması məqsədi ilə vahid elektron sənəd mübadiləsi sisteminin tətbiqi bazasında dövlət orqanlarının informasiya infrastrukturunun yaradılması həyata keçirilir.Bu məqsədlə:

- “Fiziki şəxslər”, “Hüquqi şəxslər”, “Ünvan registri”, “Daşınmaz əmlak registri”;

- elektron sənəd dövriyyəsi, elektron arxivlər informasiya sistemləri;

- "E-hökumət"in elementləri olan standart informasiya sistemləri (inteqrasiya olunmuş informasiya sistemi, vergi ödəyiciləri və vergi tutma obyektləri reyestri, avtomatlaşdırılmış gömrük informasiya sistemi və s.) yaradılıb. 

Dövlət idarəetməsinin informasiyalaşdırılması sahəsində müəyyən problemlər mövcuddur: 
- E-hökümət startegiyasının olmaması;

-dövlət idarəetməsinin informasiyalaşdırılmasında institusional mexanizmin olmaması; 

- dövlət orqanları arasında qarşılıqlı ələqəni təmin edən  şəbəkə infrastrukturunun olmamaması;    

- informasiyalaşdırma sahəsində normativ-hüquqi bazanın mükəmməl olmaması;
- idarələrarası informasiya sistemlərinin formalaşdırılmasında funksiya və məsuliyyətlərin bölüşdürülməsinin reqlamentinin olmaması;

- bir çox dövlət orqanlarında informasiya texnologiyaları sahəsində dövlət qulluqçularının ixtisas səviyyəsinin kifayət qədər olmaması;

- və s.
Hal-hazırda respublikada informasiya cəmiyyətinin formalaşdırılmasında və inkişafında  əsas maneələrdən biri də cəmiyyətdə informasiya bərabərsizliyinin mövcud olmasıdır. 
4. Proqramın məqsəd və vəzifələri

Proqramın məqsədi vətəndaş və təşkilatların dövlət xidmətlərinə sürətli və keyfiyyətli çıxışının təmin olunması və İKT-nin geniş tətbiqi yolu ilə dövlət orqanlarının fəaliyyətinin səmərəliliyinin artırılmasıdır. 

Göstərilmiş məqsədə nail olmaq üçün aşağıdakı vəzifələrin yerinə yetirilməsi zəruridir:

- dövlət, vətəndaş və təşkilatlara informasiya cəmiyyəti şəraitində fəaliyyət göstərməyə imkan verən normativ-hüquqi və metodoloji bazanın yaradılması;

- dövlət orqanlarının E-xidmətlərinin yaradılması və inkişaf etdirilməsi;

- E-hökumətin xidmətlərinə çıxışın təmin olunması, informasiya qeyri-bərabərliyinin ləğv olunması;

- E-hökumət infrastrukturunun baza komponentlərinin yaradılması və dövlət orqanlarının informasiya infrastrukturunun təkmilləşdirilməsi;

- E-hökumətin informasiya-kommunikasiya infrastrukturunun təhlükəsizliyinin təmin olunması.
5. Proqramın əsas istiqamətləri və həyata keçirilmə mexanizmi

Proqramın həyata keçirilməsi aşağıdakı istiqamətlər üzrə aparılacaq:

1) normativ-hüquqi və metodoloji təminatın təkmilləşdirilməsi;

2) dövlət orqanları üçün baza E-xidmətlərin müəyyənləşdirilməsi, realizə olunması və inkişaf etdirilməsi;

3) E-hökumətin xidmətlərinə çıxışın təmin olunması, informasiya bərabərsizliyinin aradan qaldırılması;

4) E-hökumət infrastrukturunun baza komponentlərinin - E-hökumət portal və şlüzü, bank sistemi ilə qarşılıqlı əlaqə üçün “ödəniş şlüzü”, milli eyniləşdirmə sistemi, dövlət orqanlarının vahid şəbəkə infrastruturunun yaradılması;

5) idarələrarası və  standart  informasiya sistemlərinin yaradılması və  onlar arasında qarşılıqlı fəaliyyətin təmin olunması;

6) Mərkəzi və yerli icra orqanlarının və bələdiyyələrin informasiya resursları və sistemlərinin yaradılması və inkişaf etdirilməsi;

7) E-hökumətin informasiya–kommunikasiya infrastrukturunun təhlükəsizliyinin təmin olunması;

8) Proqramın yerinə yetirilməsinə ictimai dəstəyin təmin olunması.
5.1. Normativ-hüquqi və metodoloji təminatın təkmilləşdirilməsi

Normativ-hüquqi və metodoloji təminatın inkişafı informasiyalaşdırma və cəmiyyətin informasiya ehtiyaclarının təmin olunması, E-xidmət istehlakçılarının hüquqlarının müdafiə olunması, E-hökumətin fəaliyyət göstərməsi şəraitində dövlət orqanlarının səlahiyyətinin müəyyən olunması və həmçinin fəaliyyətlərinin əlaqələndirilməsi sahəsində münasibətlərin tənzimlənməsinə yönəldiləcək. 

Normativ-hüquqi və metodoloji təminatın təkmilləşdirilməsi üzrə tədbirlərin həyata keçirilməsi sistemlilik, obyektivlik və Azərbaycanan Respublikasının mövcud qanunvericiliyinə uyğun həyata keçiriləcək.
Dövlət orqanları tərəfindən E-xidmətlərin göstərilməsi üçün hüquqi əsasların yaradılması məqsədilə informasiyalaşdırma  sahəsində Azərbaycan Respublikasının mövcud qanunvericiliyinin təhlili həyata keçiriləcək və E-hökumətin fəaliyyətini tənzim edən   normativ-hüquqi aktlar kompleksi işlənib hazırlanacaq. 

E-xidmətlərin yaradılması zamanı dövlət idarəetmə sisteminin təkmilləşdirilməsi məqsədi ilə dövlət xidmətlərinin göstərilməsi və inzibati prosedurlarının  həyata keçirilməsi reqlamentlərinin təhlili aparılacaq ki, bunun da əsasında müvafiq normativ-hüquqi aktlar işlənib hazırlanacaq. 


Baza komponentlərin və idarələrarası informasiya sistemlərinin yaradılması zamanı vahid yanaşmaların həyata keçirilməsi və onların uyğunlaşdırılmasının təmin olunması məqsədilə E-hökumətin, dövlət orqanlarının informasiya sistemlərinin məlumat və servislərinin vahid inteqrasiya mexanizmini təmin edən milli texnoloji standartların işlənib hazırlanması və beynəlxalq standartların qəbul olunmasını nəzərdə tutan vahid metodoloji baza infrastrukturu işlənib hazırlanacaq.
5.2. E-hökumətin xidmətlərinə çıxışın təmin olunması, 
informasiya qeyri-bərabərliyinin ləğvi 
Əhalinin müxtəlif sosial qrupları tərəfindən İKT-nin istifadəsində qeyri-bərabər imkanlar E-hökumətin təşəbbüslərinin həyata keçirilməsində əsas maneələrdən biridir. İnformasiya bərabərsizliyini yüksək prioritet dərəcəli sosial problem kimi qəbul etmək və onun ardıcıl ləğv olunma strategiyasını işləyib hazırlamaq lazımdır. 

“İnsan kapitalına”, xüsusən də, böyüməkdə olan nəslə İKT sahəsində professional təhsilin təkmilləşdirilməsi yolu ilə investisiya qoyulması sosial-iqtisadi problemlərin həllində prioritet istiqamətdir. 

İKT və kompüter savadı sahəsində bilik və bacarıqların artırılması üzrə aşağıdakı tədbirlərin həyata keçirilməsini nəzərdə tutan vahid siyasət həyata keçiriləcək: 

- informasiya cəmiyyətinin tələbatına uygun yeni ixtisaslar üzrə mütəxəsislərin hazırlanması üçün müvafiq tədbirlərin həyata keçirilməsi  ;

- “Elektron hökumət” çərçivəsində təhsilin bütün səviyyələrində dövlət orqanları ilə qaşılıqlı fəaliyyətin əsaslarını təlim edən tədris kurslarının daxil  edilməısi;
- E-hökumətin yaradılması,  müşaiyət edilməsi və inkişaf edtdirilməsinin   elmi-metodiki, analitik-informasiya və kadr təminatı ilə bağlı, həmçinin dövlət qulluqçularının kompüter ixtisası üzrə seminarların və kursların keçirilməsi. 

İnformasiya bərabərsizliyinin aradan qaldırılması üçün aşağıdakı tədbirlərin həyata keçirilməsi planlaşdırılır:

- Məsləhət mərkəzləri, kompüter kursları da daxil olmaqla, kompüter vərdişlərinə yiyələnmək üçün   ictimai tədris məntəqələrinin yaradılması;

- İnternetə etibarlı və ucuz çıxışın təmin olunması.

E-xidmətlərə ictimai çıxışı təmin edən informasiya-kommunikasiya infrastrukturunun, o cümlədən, poçt rabitəsi infrastrukturunun səmərəli istifadəsi hesabına inkişaf etdirilməsi təmin olunacaq. İstehsalçı kateqoriyalarından asılı olaraq, ödənişli, ödənişsiz və güzəştli əsaslarda E-xidmətlərə kütləvi çıxışı təmin etmək məqsədi ilə  ictimai İnternet məntəqələri  şəbəkəsi yaradılacaq ki, bu da daha geniş əhali kütlələrini İKT-dən istifadəyə cəlb etməyə imkan verəcək. İctimai ictimai İnternet məntəqələrinin  yaradılması, ilk növbədə, “Azərpoçt” DM, “Aztelekom” İB və BTRİB strukturlarını, həmçinin məktəblər, kitabxanalar, İnternet-kafe şəbəkəsini əhatə edəcək. 

Respublikanın regionlarında da İnternetə keyfiyyətli və ucuz çıxışın təmin olunması üçün geniş zolaqlı şəbəkə texnologiyalarının tətbiqi planlaşdırılır. Kənd əhalisi üçün isə keyfiyyətli telekommunikasiya xidmətləri vermək üçün Dövlət Proqramı çərçivəsində kompleks tədbirlər həyata keçiriləcəkdir. 

İnformasiya cəmiyyətinin inkişaf indikatorları sistemi əsasında informasiya qeyri-bərabərliyinin ləğvi üzrə həyata keçirilən tədbirlərin monitorinqinin keçirilməsi məqsədilə Respublika ərazisində mütəmadi sosioloji sorğuların keçirilməsi təşkil olunacaq. 

İnformasiya texnologiyalarından istifadə sahəsində təcrübənin yayılması üzrə beynəlxalq proqramlar çərçivəsində əməkdaşlıq genişlənduriləcəkdir. 

5.3. Dövlət orqanlarının E-xidmətlərinin yaradılması və inkişaf etdirilməsi

Dövlət orqanlarının E-xidmətlərinin yaradılması və həyata keçirilməsi  dövlət informasiya sistemlərinin yaradılması və inkişaf etdirilməsi çərçivəsində gerçəkləşdiriləcək. 

Dövlət orqanlarının E-xidmətlərinin yaradılması dövlət xidmətlərinin göstərilməsi və inzibati prosedurların həyata keçirilməsi reqlamentlərinin funksional təhlilinin aparılması əsasında həyata keçiriləcək. Aparılmış təhlilin nəticələrinə görə dövlət idarəetmə və inzibati reqlamentlərin (proseduraların) həyata keçirilməsi sisteminin modernləşdirilməsi üzrə təkliflərin hazırlanması planlaşdırılır. 

Bu istiqamətdə tədbirlərin həyata keçirilməsi çərçivəsində E-xidmətlərin gerçək​ləş​diril​məsi və E-hökumət infrastrukturunun baza komponentləri ilə qarşılıqlı fəaliyyət sahəsində dövlət orqanlarının informasiya sistemləri ilə bağlı tələblər müəyyən olunacaq. 

Proqramın həyata keçirilməsinin ilkin mərhələsində dövlət E-xidmətlərinin işlənib hazırlanma və inkişaf reqlamenti, həmçinin onların standart sənədləşdirmə forması müəyyən olunacaq. 

Dövlət orqanları tərəfindən E-xidmətlərin təqdim olunması mövcud informasiya sistemlərinə dəyişikliklərin edilməsi və ya E-hökumət portalı ilə inteqrasiya üçün qarşılıqlı fəaliyyət standartlarını nəzərə almaqla yeni informasiya sistemlərinin işlənib hazırlanmasını nəzərdə tutur. 

Proqram çərçivəsində XX xidmət növündən ibarət E-xidmətlərin tətbiqi həyata keçiriləcək. Vətəndaşların və təşkilatların fəaliyyətinin əsas sahələrinə müvafiq olaraq baza E-xidmətlərinin siyahısı tərtib olunacaq. Tranzaksiya xidmətlərinin həyata keçirilməsi bank sistemi ilə qarşılıqlı əlaqə üçün “ödəniş şlüzünün” yaradılmasından sonra həyata keçiriləcək. 
5.4. E-hökumət infrastrukturunun baza komponentlərinin yaradılması

Proqram çərçivəsində E-hökumətin fəaliyyətini təmin edən  E-hökumət portalı və şlüzünün, “ödəniş şlüzünün”, milli eyniləşdirmə sisteminin, dövlət orqanlarının vahid şəbəkə infrastruturunun aid olduğu baza komponentlərinin yaradılması nəzərdə tutulur. Baza komponentlərinin yaradılması üçün texniki tapşırıq işlənib hazırlanacaq.
İdarələrarası informasiya sistemlərinin texniki vasitələrini  və standart informasiya sistemlərinin ehtiyat  nüsxələrinin yerləşdirilməsi üçün super komputer mərkəzinin yaradılması nəzərdə tutulur.
5.4.1. E-hökumət portalı və şlüzünün yaradılması

E-hökumətin səmərəli fəaliyyət göstərməsi üçün  E-hökumət portalı və şlüzü ilə dövlət orqanlarının informasiya sistemlərinin inteqrasiyası tələb olunur. Bu halda məlumat mübadiləsi zamanı inteqrasiyanın əsas əlaqələndirici elementi  universal ünsiyyət  formatıdır. 

Göstərilmiş qarşılıqlı əlaqə çərçivəsində portal E-xidmətlərin tədarükçüləri ilə istifadəçiləri arasında informasiya mübadiləsinin intellektual əlaqələndirici bəndi olacaq. 

Portalın interfeys hissəsinin yaradılması “vahid pəncərə” prinsipinə əsaslanacaq ki, bu da E-xidmətlərin təqdim olunmasının vahid interfeysi, bütün mümkün informasiya resursları üzrə rahat naviqasiya və axtarış mexanizmlərini təmin edəcək. 

E-hökumət sistemi çərçivəsində elektron sənədlərin unifikasiyasının təmin olunması məqsədilə vahid tərtibat və məlumatların işlənməsi qaydaları işlənib hazırlanacaq. Bu məlumatların tamlığı və qorunub saxlanması onların vahid mərkəzdə arxivləşdirilməsi və həmçinin, ehtiyat avadanlığının istifadə olunması hesabına təmin olunacaqdır. 
Dövlət orqanlarının informasiya sistemlərinin inteqrasiya və qarşılıqlı əlaqəsini “hökumət şlüzü” informasiya-texnoloji sistemi təmin edəcək. 

Dövlət informasiya resursları və informasiya sistemləri registrinin yaradılması və inkişaf etdirilməsi çərçivəsində Respublikada vahid E-xidmətlər reyestri yaradılacaq. Dövlət orqanlarının E-xidmətləri hazır olduqca, onların E-hökumət portalı vasitəsilə ardıcıl işə salınması həyata keçiriləcək.
5.4.2. Bank sistemi ilə qarşılıqlı əlaqə üçün “ödəniş şlüzünün” yaradılması

E-xidmət istifadəçilərinin müxtəlif bank ödəniş sistemlərinə unifikasiya olunmuş çıxışının təmin olunması məqsədilə ödəyiciyə bank seçimi və açıq məlumat ötürülməsi şəbəkələri vasitəsilə təhlükəsiz elektron ödənişlər həyata keçirmək imkanı verəcək “ödəniş şlüzü” gerçəkləşdiriləcək. Belə qarşılıqlı əlaqə mexanizmi bank sistemində istər hüquqi, istərsə də fiziki şəxslər üçün E-bankinqin sürətli inkişafını tələb edəcək. 

Açıq məlumat ötürülməsi şəbəkələrindən bank şəbəkələrinə daxil olan ödənişlərin (marşrutlaşdıran) avtorizasiyası haqqında sorğuların verilməsini həyata keçirən “ödəniş şlüzü” Milli Bankının texniki bazasında həyata keçiriləcək və mövcud qanunvericiliyinə müvafiq olaraq fəaliyyət göstərəcək. İkinci dərəcəli banklarla qarşılıqlı əlaqə könüllük prinsipində  həyata keçiriləcək. 

Ödəniş kartlarından istifadə etməklə İnternet vasitəsilə dövlət orqanlarının E-xidmətləri üzrə elektron ödənişlərin həyata keçirilməsi vəzifəsini Milli Bankının ödəniş kartları sisteminin inkişaf çərçivəsində həyata keçirmək məqsədəuyğundur. 

5.4.3. Milli eyniləşdirmə sisteminin yaradılması

E-xidmət istehlakçılarının eyniləşdirilməsi və autentifikasiyası vəzifələrinin gerçəkləşdirilməsi E-hökumət infrastrukturunun yaradılmasının əsas istiqamətlərindən biridir.

Dövlət orqanları ilə hüquqi münasibətlərdə vətəndaş və təşkilatların vahid eyniləşdirmə qaydalarının olmaması müxtəlif  eyniləşdirmə mexanizmləri (hüquqi şəxsin qeydiyyat nömrəsi, vergi ödəyicisinin qeydiyyat nömrəsi, sosial fərdi nömrə və s.) olan  idarə informasiya sistemlərinin yaranmasına gətirib çıxarır. 

Hüquqi şəxslərin ədliyyə, statistika, vergi orqanlarında bir neçə dəfə qeydiyyatdan keçməsi faktları və bir neçə qeydiyyat sənədinin olması bu yanaşmanın həyata keçirilməsini zəruri edir. Subyektlərin qeydiyyat məlumatlarında dəyişikliklərin izlənməsi zaman amilinin təsiri, həmçinin müxtəlif qeydiyyat orqanları arasında effektiv qarşılıqlı informasiya əlaqəsinin olmaması ilə çətinləşir.

Göstərilmiş problemlərin həlli üçün əsas funksiyalarının fiziki şəxslərə eyniləşdirmə nömrəsinin, hüquqi şəxslərə və fərdi sahibkarlara isə biznes-eyniləşdirmə nömrəsinin generasiyası və verilməsindən ibarət olduğu “Fiziki şəxslər” və “Hüquqi şəxslər” dövlət məlumat bazalarının yaradılması üzrə əvvəllər başlamış tədbirlər sona çatdırılacaq. Ünvan meydanının unifikasiyası və ünvanların kompüterlə işlənmə mümkünlüyünün təmin olunması məqsədilə hər bir ünvana eyniləşdirmə nömrəsi verməklə vahid “Ünvan registri” yaradılacaq. 

Bu sistemlərin gerçəkləşdirilməsi subyektlərin qeydiyyat proseduralarının sadələşdirilməsi, göstərilən E-xidmətlərin ünvanlılığı, informasiya sistemlərinin yaradılması və inkişaf etdirilməsi tədbirlərinin əlaqələndirilməsi, vahid eyniləşdirmə nömrələrinin tətbiq olunması əsasında idarə informasiya sistemləri arasında qarşılıqlı əlaqənin təkmilləşdirilməsi məqsədi ilə həyata keçirilir. Fiziki və hüquqi şəxslərin eyniləşdirmə (biznes-eyniləşdirmə) nömrələri və ünvan informasiyasının tətbiqi sahəsində normativ-hüquqi bazaya müvafiq dəyişikliklər ediləcək. 

E-xidmət istehlakçılarının autentifikasiya mexanizminin yaradılması etimad münasibətləri zəncirinin köməyi ilə informasiya mübadiləsi zamanı elektron  imza mexanizmindən istifadə etməyə imkan verən açıq açarlar infrastrukturunun tətbiq olunması hesabına təmin olunacaq. 

Açıq açarlar infrastrukturu istifadəçilərin fərdi qapalı açarlarını onların açıq açarları ilə əlaqələndirən qeydiyyat şəhadətnamələrinin tətbiqinə əsaslanır. Açıq açarlar infrastrukturunun tətbiqi üçün Respublikasının fiziki və hüquqi şəxslərinin elektron imzasını təsdiq edən Ali Sertifikat  xidmətləri mərkəzin yaradılması planlaşdırılır. 

Fiziki və hüquqi şəxslərinin elektron imzasını təsdiqetmə mərkəzi sertifikatlaşdırma mərkəzi funksiyalarını yerinə yetirəcək. Açarların qeydiyyatı və verilməsi üçün həmçinin qeydiyyat mərkəzləri təşkil olunacaq.

Milli eyniləşdirmə sisteminin yaradılması dövlət orqanlarının informasiya mərkəzləri və resurslarına icazəli çıxışı təmin etməyə imkan verəcək.
5.4.4. Dövlət orqanlarının vahid şəbəkə infrastrukturunun  yaradılması

Hal-hazırda dövlət orqanları müstəsna olaraq öz şəxsi ehtiyaclarını əsas götürərək müstəqil və bir-birindən ayrı informasiya-kommunikasiya sistemlərini qururlar. Bu zaman böyük maliyyə və maddi vəsait sərf olunur, vahid təhlükəsizlik siyasəti yoxdur, idarələrarası, səviyyələrarası və regionlararası qarşılıqlı əlaqələrin təşkilində problemlər mövcuddur. Mövcud idarə informasiya sistemlərinin bir çoxu İnterdə təmsil olunmurlar  və ya  özəl,  və ictimai təşkilatlarla, əhali ilə birbaşa təhlükəsiz qarşılıqlı informasiya əlaqəsini nəzərdə tutmur. 

Müasir rəqəmsal texnologiyalardan istifadə etməklə yuxarıda göstərilən problemlərin həlli üçün E-hökumət infrastrukturunun icazəsiz girişlərdən yüksək dərəcəli müdafiəni, bütün növ trafiklərin ötürülməsi və geniş telekommunikasiya xidmətləri spektrinin paylanmış şəkildə təqdim olunmasını təmin edən komponenti kimi dövlət orqanlarının vahid şəbəkə infrastrukturu  yaradılacaq. 

Dövlət orqanlarının vahid şəbəkə infrastrukturunun yaradılması və fəaliyyət göstərməsi reqlamentinin müəyyən olunması müvafiq normativ-hüquqi bazanın işlənib hazırlanmasını tələb edəcək.

Dövlət orqanlarının vahid şəbəkə infrastrukturunun  yaradılması səmərəli infrastruktur kimi:

- vahid informasiya təhlükəsizliyi  siyasətinin işlənilməsini ; 

- dövlət orqanlarının informasiya sistemlərinin vahid mühitdə birləşdirilməsini;

- dövlət orqanlarının telekommunikasiya sistemlərinin inteqrasiyasını;

- zəmanətli keyfiyyətə malik məlunmatların ötürülməsi servisi təqdim etməklə dövlət orqanlarının virtual xüsusi şəbəkələrinin yaradılmasını;

- dövlət orqanlarının vahid müdafiə olunmuş şlüzdən istifadə etməklə İnternet resurslarına çıxışını təmin edəcək.
5.5. İdarələrarası standart informasiya sistemlərinin 
yaradılması və inkişaf etdirilməsi 
Dövlət orqanlarının informasiya resursları və sistemlərinin unifikasiya və inteqrasiyası məqsədi ilə  idarələrarası  və standart idarə informasiya sistemləri layihələri həyata keçiriləcək. Belə sistemlərə: idarə və idarələrarası elektron sənəd dövriyyəsini  təmin edən sistem, sənədlərin arxivləşdirilməsi sistemi, hökumət İntranet-portalı  və s. aiddir. 

Dövlət orqanlarında sənədlərin hazırlanması və sistemə salınması, qeydiyyatı, göndərilməsi, redaktə və modifikasiya edilməsi, operativ saxlanması və arxivləşdirilməsi, sənədlərin axtarılması, baxılması, çap oluması, yenidən yaradılması və onların icrasına  nəzərət  və təhlil olunması da daxil olmaqla, dövlət orqanlarında texnoloji sənəd dövriyyəsi proseslərinin avtomatlaşdırılması üzrə işlər görüləcək. 
Dövlət orqanları üçün elektron imzanı təsdiq edən xüsusi mərkəzin yaradılması və inkişaf etdirilməsi, idarələrarası sənəd dövriyyəsi sisteminin yaradılması və müasir informasiya texnologiyalarını tətbiq etməklə sənədlərin arxivləşdiirlməsi  üzrə işlər görüləcək.

İdarələrarası və idarə informasiya sistemlərində toplanmaş informasiyanın səmərəli idarə olunması, operativ reaksiya verilməsi, müxtəlif idarələrin dövlət qulluqçularının qrup şəklində işinin təşkilinin təmin olunması üçün dövlət orqanlarının reqlamentləşdirilmiş girişə malik və müasir  İnternet-texnologiyaları əsasında qurulmuş İntranet-portalı vasitəsi ilə həyata keçiriləcək.

5.6. Yerli icra və bələdiyyə orqanlarının informasiya resurs və sistemlərinin 

yaradılması və inkişaf etdirilməsi

Vətəndaş və təşkilatların dövlət orqanları ilə qarşılıqlı əlaqəsi, əsasən  yerli icra və bələdiyyə orqanları səviyyəsində də həyata keçirilir.

Yerli icra və bələdiyyə orqanlarının informasiya sistemləri regionun həyat fəaliyyəti, dövlət satınalmaları məsələləri üzrə operativ informasiya təqdim etməli, vətəndaşların müraciətlərinə baxılması və izlənməsi üçün “virtual qəbul məntəqəsi” funksiyasını həyata keçirməli, elektron sənəd formalarına girişi təmin etməli, müxtəlif E-xidmətlər göstərməlidirlər. 

E-hökumətin vahid regional siyasətinin həyata keçirilməsi məqsədi ilə yerli icra və bələdiyyə orqanlarının maliyyə vəsaitlərinin konsolidasiyası yolu ilə bir sıra standart layihələrin işlənib hazırlanması və həyata keçirilməsi məqsədəuyğundur. 

Vahid şəbəkə infrastrukturunun gerçəkləşdirilməsi şəraitində vətəndaş və təşkilatların yerli icra və bələdiyyə orqanları ilə qarşılıqlı elektron əlaqəsi, vahid E-hökumət portal və şlüzü vasitəsilə həyata keçiriləcək. Yerli icra və bələdiyyə orqanlarının vəzifələri  fərdi informasiya resursları və sistemlərinin yaradılması və inkişaf etdirilməsi bazasında E-xidmətlərin təqdim olunmasından ibarət olacaq. 

Yerli icra və bələdiyyə orqanları tərəfindən E-xidmətlərin göstərilməsi onların  idarə informasiya sistemlərinin inkişaf səviyyəsi ilə bağlıdır. Bununla əlaqədar olaraq, yerli icra və bələdiyyə orqanlarının informasiya sistemlərinin idarə informasiya sistemləri ilə qarşılıqlı əlaqə reqlamentinin işlənib hazırlanması məqsədəuyğundur.

İnformasiyalaşdırma üzrə regional proqramların həyata keçirilməsinin səmərəliliyinin qiymətləndirilməsi və yerli icra orqanlarının İKT-nin geniş tətbiqinə cəlb etmək üçün müxtəlif stimullaşdırıci tədbirlərin, məsələn region əhalisinin kompüter biliklərinin artırılması üzrə ən yaxşı regionun müəyyən olunması üçün müsabiqənin keçirilməsi planlaşdırılır. 
5.7. E-hökumətin informasiya infrastrukturunun 
təhlükəsizliyinin təmin olunması

Dövlət orqanları tərəfindən E-xidmətlərin göstərilməsi informasiya təhlükəsizliyi ilə bağlı müəyyən olunmuş tələblərə müvafiq olaraq həyata keçirilməlidir ki, bu da informasiyanın yüksək müdafiə səviyyəsini və E-xidmət istehlakçılarının etimadını təmin etməyə yönəlmiş tədbirdir. 

Bu məqsədlə baza komponentləri, həmçinin dövlət orqanlarının informasiya sistemləri ilə bağlı texniki tələbləri nəzərə alan E-hökumət infrastrukturunun informasiya təhlükəsizliyi konsepsiyası işlənib hazırlanacaq. Konsepsiyada həmçinin strukturun təkmilləşdirilməsi, dövlət orqanlarının informasiya sistemlərinin təhlükəsizliyinin maddi-texniki və kadr təminatı məsələləri əks olunacaq. 

Proqramın həyata keçirilməsi çərçivəsində informasiyanın təhlükəsizliyi  sahəsində milli texnoloji standartlar işlənib hazırlanacaq və beynəlxalq standartlar qəbul ediləcək ki, bununla da müvafiq olaraq E-hökumətin informasiya infrastrukturunun yaradılması və inkişafı zamanı informasiya təhlükəsizliyinin təmin olunması üzrə tələblər müəyyən olunacaq. E-hökumət infrastrukturunun komponentlərinin yaradılması başa çatdıqca onlardan hər biri üçün təhlükəsizlik siyasətini müəyyən edən normativ sənəd işlənib hazırlanacaq. 

İnformasiya resursları və sistemlərinin müdafiəsi üzrə standart layihə həlləri işlənib hazırlanacaq ki, bu da E-xidmətin layihələndirilməsi mərhələsində informasiyanın təhlükəsliyini  təmin etməyə imkan verəcək. 

“Open source” texnologiyası (kompüter proqramlarının proqram təminatını modifikasiya etmək və sərbəst istifadə etmək hüququ) bazasında təhlükəsizlik tədbirlərinin nəzərə almaqla milli əməliyyat sisteminin yaradılması üzrə tədbirlərin həyata keçirilməsi zəruridir. 

E-hökumət infrastrukturunun keyfiyyətli və etibarlı fəaliyyətinin təmin olunması məqsədi ilə normativ aktlar, informasiya təhlükəsizliyi konsepsiyası və siyasətinin tələblərinə müvafiqlik üzrə sertifikatlaşdırma sistemi yaradılacaq. Dövlət informasiya sistemlərinin informasiya təhlükəsizliyinin təmin olunması üzrə texniki vəzifələrin vahid uyğunlaşdırma qaydası müəyyən olunacaq. 

İnternetin milli seqmentinin domen məkanının dövlət tənzimlənməsi   domenlərin vahid bölüşdürülmə qaydasının müəyyən olunması və .az domeninin idarə olunma mərkəzinin yaradılması ilə təmin olunacaq 

5.8. Proqramın yerinə yetirilməsinə ictimai dəstəyin təmin olunması

E-hökumətin təşəbbüslərinin həyata keçirilməsinə ictimai marağın formalaşdırılması məqsədi ilə Proqram kütləvi informasiya vasitələri və İnternetdə geniş reklam-təbliğat dəstəyi almalıdır. 

Bu istiqamət çərçivəsində həyata keçirilən əsas vəzifələrə aşağıdakılar aiddir:

- dövlət orqanlarının E-xidmətlərinin inkişaf etdirilməsi və onlara yardım edilməsi üçün stimulların yaradılması;

- vətəndaş və təşkilatlarda E-xidmətlərdən istifadəyə stabil marağın formalaşdırılması. 

Proqrama ictimai diqqətin cəlb olunması, onun həyata keçirilməsinə dövlət orqanları tərəfindən yardımın edilməsi, İKT üzrə sərgilərin keçirilməsi və onlarda iştirak, dövlət orqanları, biznes və elm nümayəndələrinin kütləvi çıxışlarının təşkil olunması, analitik icmalların dərc olunması, həmçinin reklam materiallarının yayılması da daxil olmaqla geniş informasiya müşayiəti hesabına təmin olunacaq. 

Proqramın həyata keçirilməsinin gedişi yaradılacaq Web-saytda işıqlandırılacaq. Proqramın həyata keçirilməsinin nəticələrinin, həmçinin istifadəçilərin yeni E-xidmətlərə adaptasiya dərəcəsinin təhlili Proqram çərçivəsində keçirilən tədbirlərin yerinə yetirilməsinin monitorinqi vasitəsilə həyata keçiriləcək. 

5.9. Proqramın həyata keçirilmə mexanizmi
Proqramın həyata keçirilməsi onun tərkin hissəsi ona Tədbirlər planı və eləcə de sahələr, region üzrə informasiyalaşdırma proqramlarının gerçəkləşdirilməsi yolu ilə yerinə yetiriləcək. 

Proqramın həyata keçirilməsi üzrə işlərin əlaqələndirilməsi Azərbaycan Respublikası Rabitə və İnformasiya Texnologiyaları Nazirinin müvafiq əmri ilə yaradılmış idarələrarası Əlaqələndirici Şura tərəfindən həyata keçiriləcək.

Proqrama nəzarət və onun icrası RİTN tərəfindən həyata keçiriləcək.
6. Maliyyələşdirmə  mənbələri

Proqramın maliyyələşdirilməsi Dövlət Proqramının yerinə yetirilməsi üçün nəzərdə tutulmuş  mənbələr hesabına həyata keçiriləcək.  Bu məqsədə həmçinin xüsusi investisiyalar, beynəlxalq və yerli maliyyə təşkilatlarının qrantlarından da istifadə olunacaq.

7. Proqramın həyata keçirilməsindən gözlənilən nəticələr 
Proqram tədbirlərinin icra olunması çərçivəsində vətəndaş və təşkilatların dövlət xidmətlərinə sürətli və keyfiyyətli çıxışla təmin olunması üçün şəraitin yaradılması və İKT-nin geniş tətbiq olunması yolu ilə dövlət orqanlarının fəaliyyətinin səmərəliliyinin  artırılması nəzərdə tutulur. 

Proqramın həyata keçirilməsi nəticəsində:

- dövlət orqanlarının inzibati proseduralarının optimallaşdırılması üçün şərait yaradılacaq və dövlət orqanlarının informasiya sistemləri və resurslarının inteqrasiyası həyata keçiriləcək;

- dövlət orqanlarının təhlükəszlik vahid şəbəkə infrastrukturu təşkil olunacaq; 

- dövlət orqanları tərəfindən təqdim olunan xidmətlər elektron formada həyata keçiriləcək;

- dövlət xidmətlərinin göstərilmə müddəti qısalacaq;

- dövlət orqanlarının vahid elektron sənəd mübadiləsi sistemi tətbiq olunacaq;

- “Elektron hökumət”in E-hökumət portalı və şlüzü, “ödəniş şlüzü”, milli eyniləşdirmə sistemi, dövlət orqanlarının vahid şəbəkə infrastrukturu, vahid sistem şəklində fəaliyyət göstərən məlumat bazalarının da aid olduğu baza komponentləri yaradılacaq;

- dövlət orqanlarının elektron xidmətlərinə daha geniş çıxışın təmin olunması məqsədilə geniş ictimai İnternet  məntəqələri infrastrukturu  yaradılacaq;

- geniş spektrli interaktiv xidmət təqdim olunacaq, həmçinin tranzaksiya xidmətlərinin həyata keçirilməsi üçün şərait yaradılacaq, dövlət orqanlarının elektron xidmətlərindən istifadə edən vətəndaş və təşkilatların sayı  dəfələrlə artacaq;

- dövlət orqanlarının informasiya sistemləri və resurslarının təhlükəsizliyi təmin olunacaq.






PAGE  
1

